
HAYʻAT QARORI

2026-yil 16 – sentabr   №16/1              Toshkent sh.
 

Oʻzbekiston Respublikasi Suv xoʻjaligi vaziri oʻrinbosarlari, vazirlik
markaziy apparatining boshqarma va mustaqil boʻlim boshliqlari hamda
vazirlik tasarrufidagi respublika tashkilotlari rahbarlari tomonidan
2026-yilning III choragiga belgilangan eng muhim samaradorlik
koʻrsatkichlari (KPI) ijrosini taʼminlash borasida amalga oshirilayotgan
ishlar boʻyicha barcha darajadagi rahbar va mutaxassislarning shaxsiy
masʼuliyati va javobgarligini kuchaytirish bilan bogʻliq chora-tadbirlar
toʻgʻrisida.

Vazirlik hayʼati qayd etadiki, 2026-yilning III choragida Oʻzbekiston
Respublikasi Suv xoʻjaligi vaziri va uning oʻrinbosarlari, vazirlik markaziy
apparatining boshqarma va mustaqil boʻlim boshliqlari hamda vazirlik tasarrufidagi
respublika tashkilotlari rahbarlari tomonidan Davlat Rahbari, Prezident
Administratsiyasi rahbarining va Vazirlar Mahkamasining hujjatlari bilan
2026-yilning III choragiga 69 ta asosiy mezonlarning reja koʻrsatkichlari (KPI)
ijrosini oʻz vaqtida va samarali taʼminlash maqsadida, amalga oshirilayotgan ishlar
2026-yil 16-sentabr holatiga tahlil qilinganda, quyidagilar aniqlandi, jumladan:

2026-yil III choragi uchun koʻrsatkichlar bajarilishi jami 93 foizni tashkil etib,
shundan vazir Sh.Xamrayevda 11 ta (93 foiz)ga, vazirning birinchi oʻrinbosari - Suv
xoʻjaligi obyektlarini ekspluatatsiya qilish agentligi direktori Z.Ishpulatovda
8 ta (99 foiz)ga, vazirning oʻrinbosarlari R.Qarshiyevda 8 ta (99 foiz)ga va
Oʻ.Sheraliyevda  8 ta (89 foiz)ga hamda M.Karimovda 6 ta (87 foiz)ga
koʻrsatkichlar;

Vazirlik huzuridagi Suv xoʻjaligi loyihalarini amalga oshirish departamenti
direktori N.Xoʻjaqulovda 9 ta (100 foiz)ga, Suv xoʻjaligi obyektlari xavfsizligini
va suvdan foydalanishni nazorat qilish inspeksiyasi boshligʻi R.Raximovda 7 ta
(98 foiz)ga,  uning oʻrinbosari Z.Irisboyevda 6 ta (92 foiz)ga, shuningdek, Suv
xoʻjaligi obyektlarini ekspluatatsiya qilish agentligi direktorining birinchi
oʻrinbosari I.Joʻrayevda 6 ta (96 foiz)ga koʻrsatkichlar bajarilgan.

Vazir oʻrinbosarlari, vazirlik markaziy apparatining boshqarma va mustaqil
boʻlim boshliqlari hamda vazirlik tasarrufidagi respublika tashkilotlari rahbarlari
tomonidan 2026-yilning III choragida eng muhim samaradorlik koʻrsatkichlari
(KPI) ijrosini taʼminlash borasida amalga oshirilayotgan ishlar haqida hisobotni

eshitib 
va muhokama qilib, 2026-yilga belgilangan maqsadli koʻrsatkichlar va
indikatorlarning ijrosini taʼminlash boʻyicha ularning shaxsiy masʼuliyati va
javobgarligini kuchaytirish maqsadida hayʼat yigʻilishi

Qaror qildi:

1. Vazir oʻrinbosarlari, vazirlik markaziy apparatining boshqarma va mustaqil
boʻlim boshliqlari hamda vazirlik tasarrufidagi respublika tashkilotlari rahbarlari
tomonidan Vazirlar Mahkamasining 2026-yil 27-apreldagi “Qishloq va suv xoʻjaligi
sohalaridagi vazirliklar, idoralar va xoʻjalik birlashmalari faoliyatining 2026-yil uchun
eng muhim samaradorlik koʻrsatkichlarini (KPI) tasdiqlash toʻgʻrisida”gi 205-son
qarori ijrosini taʼminlash boʻyicha 2026-yilning III choragida eng muhim
samaradorlik koʻrsatkichlari (KPI) ijrosini taʼminlash yuzasidan amalga
oshirilayotgan ishlar maʼlumot uchun qabul qilinsin.

Belgilab qoʻyilsinki,  hisobot davrida faoliyat samaradorlik koʻrsatkichlari
(KPI) qoniqarsiz deb topilganda Oʻzbekiston Respublikasi Prezidentining 2026-yil
16-fevraldagi PF–21-son va PF–22-sonli Farmonlari hamda Vazirlar Mahkamasining
2026-yil 27-apreldagi 205-son qarori bilan joriy yilga belgilangan maqsadli
koʻrsatkichlar va topshiriqlarning ijrosi taʼminlanmagan taqdirda vazir
oʻrinbosarlarining masʼuliyati yuzasidan Vazirlar Mahkamasiga taklif kiritiladi,
vazirlik markaziy apparatining boshqarma va mustaqil boʻlim boshliqlari hamda
vazirlik tasarrufidagi respublika tashkilotlari rahbarlariga nisbatan Oʻzbekiston
Respublikasi Mehnat kodeksining 312-moddasiga muvofiq egallab turgan lavozimidan
ozod etishgacha boʻlgan tegishli intizomiy jazo choralari qoʻllaniladi.

2. Vazirning birinchi oʻrinbosari - Suv xoʻjaligi obyektlarini ekspluatatsiya
qilish agentligi direktori Z.Ishpulatov, vazir oʻrinbosarlari R.Qarshiyev,
Oʻ.Sheraliyev, M.Karimov, Vazirning maslahatchisi - Strategik rejalashtirish va
axborot-tahlil boʻlimi boshligʻi D.Xodjiaxmedov, vazirlik markaziy apparatining
boshqarma va mustaqil boʻlim boshliqlari hamda vazirlik tasarrufidagi respublika
tashkilotlari rahbarlariga: 

Davlat Rahbari, Prezident Administratsiyasi rahbarining va Vazirlar
Mahkamasining hujjatlari, shu jumladan, Oʻzbekiston Respublikasi Prezidentining
2026-yil 16-fevraldagi PF–21-son hamda PF–22-sonli Farmonlari hamda 2025-yil
15-avgustdagi PQ–250-son qarori bilan joriy yilga belgilangan maqsadli
koʻrsatkichlar va topshiriqlarning ijrosini taʼminlashni tashkil etish;

Davlat Rahbari, Prezident Administratsiyasi rahbarining va Vazirlar
Mahkamasining hujjatlari, shu jumladan, Oʻzbekiston Respublikasi Prezidentining
2026-yil 16-fevraldagi PF–21-son hamda PF–22-sonli Farmonlari hamda 2025-yil
15-avgustdagi PQ–250-sonli qarori bilan joriy yilga belgilangan maqsadli
koʻrsatkichlar va topshiriqlarning ijrosini har hafta yakuni bilan ZOOM platformasi

orqali videokonferensaloqa (VKA) shaklida tanqidiy ruhda muhokama qilib joriy
yilning III choragiga belgilangan muhim samaradorlik koʻrsatkichlari (KPI)
va topshiriqlarning ijrosini soʻzsiz taʼminlash boʻyicha boshqaruvning barcha
darajadagi rahbar va mutaxassislarning shaxsiy masʼuliyati va javobgarligini
kuchaytirish;

2026-yilning III choragiga belgilangan muhim samaradorlik koʻrsatkichlari
(KPI) va topshiriqlarning ijrosini taʼminlashga eʼtiborsizlik va masʼuliyatsizlik
bilan yondashayotgan rahbar hamda xodimlarga nisbatan tegishli intizomiy jazo
choralari qoʻllash yuzasidan Vazirlik rahbariyatiga asoslangan xulosa va takliflar
(intizomiy jazo chorasi qoʻllash yuzasidan buyruq loyihasi) taqdim etish vazifalari
topshirilsin.

3. Vazirlik huzuridagi Suv xoʻjaligi loyihalarini amalga oshirish departamenti
direktori N.Xoʻjaqulov, Suv xoʻjaligi obyektlari xavfsizligini va suvdan
foydalanishni nazorat qilish inspeksiyasi boshligʻi R.Raximov, ushbu inspeksiya
boshligʻi oʻrinbosari Z.Irisboyev va Suv xoʻjaligi obyektlarini ekspluatatsiya qilish
agentligi direktorining birinchi oʻrinbosari I.Joʻrayevlar:

har hafta yakuni bilan 2026-yil uchun eng muhim samaradorlik
koʻrsatkichlari (KPI) boʻyicha III chorakka belgilangan asosiy mezon ijrosi
boʻyicha amalga oshirilgan ishlar yuzasidan Vazirlikning Strategik rejalashtirish va
axborot-tahlil boʻlimiga taqdim etib borsin.

4. Vazirning maslahatchisi - Strategik rejalashtirish va axborot-tahlil boʻlimi
boshligʻi D.Xodjiaxmedovga:

 har oy yakuni bilan Oʻzbekiston Respublikasi Prezidentining 2026-yil
16-fevraldagi PF–21 hamda PF–22-sonli Farmonlari, Davlat dasturi doirasida joriy
yilga belgilangan maqsadli koʻrsatkichlar hamda Ekologik muvozanatni taʼminlash
va suvdan oqilona foydalanishni tashkil etish boʻyicha ustuvor islohotlar dasturidagi
topshiriqlarning ijrosini taʼminlash boʻyicha olib borilayotgan ishlar boʻyicha
alohida jild (papka) tashkil qilish, har bir topshiriq ijrosi boʻyicha maʼlumotlarni
unga jamlash, masʼul ijrochilar bilan birgalikda har bir topshiriq boʻyicha jadval
(chap-oʻng) shaklida tahliliy maʼlumotlar qilish, muddati kelmagan topshiriqlar
boʻyicha ijroning borishi, koʻrilgan choralar va qilingan ishlar toʻgʻrisida
maʼlumotlarni shakllantirish, ijrosi taʼminlangan topshiriqlar toʻgʻrisida tegishli
maʼlumot 
va hisobotlarni naryadlarda tikilgan holda taqdim etish;

har oy yakuni bilan Oʻzbekiston Respublikasi Prezidentining 2026-yil
16-fevraldagi PF–21 hamda PF–22-sonli Farmonlari bilan vazirlikka yuklatilgan
vazifalarning ijrosini taʼminlash boʻyicha olib borilayotgan ishlar haqida
Oʻzbekiston Respublikasi Prezidenti Administratsiyasiga, Vazirlar Mahkamasiga,
Hisob palatasiga, Oʻzbekiston mahallalari uyushmasiga, Strategik rivojlanish va

islohotlar agentligiga, Taraqqiyot strategiyasi” markazi va “Yuksalish” harakatiga
axborot taqdim etib borish;

 har chorak yakuni bilan keyingi oyning 5-sanasiga qadar 2026-yil uchun
eng muhim samaradorlik koʻrsatkichlari (KPI)ning hisobot davri (choraklik) yakuni
boʻyicha natijalarni (maʼlumot va tahliliy materiallarni) hayʼat yigʻilishi
muhokamasiga kiritib borish;

har chorak yakuni bilan keyingi oyning 10-sanasiga qadar amalga oshirilgan
ishlarni baholash yakunlarini Davlat xizmatini rivojlantirish agentligining
“samaradorlik.uz” elektron platformasiga kiritib borish hamda unda Vazir va vazir
oʻrinbosarlari faoliyatining samaradorligi reytingini baholash borasida hamkorlikda
ishlash;

har chorak yakuni boʻyicha keyingi oyning 15-sanasiga qadar Vazir va
vazir oʻrinbosarlarining faoliyat samaradorligi koʻrsatkichlarining natijalari
boʻyicha tahliliy maʼlumotlarni Vazirlar Mahkamasiga kiritish; 

ushbu Farmonlar, Davlat dasturi doirasida joriy yilga belgilangan maqsadli
koʻrsatkichlar hamda Ekologik muvozanatni taʼminlash va suvdan oqilona
foydalanishni tashkil etish boʻyicha ustuvor islohotlar dasturidagi topshiriqlar ijrosini
oʻz vaqtida, toʻliq va sifatli taʼminlash boʻyicha ishlarni toʻgʻri rejalashtirish,
topshiriq ijrosini amalga oshirish uchun eng kam mablagʻ, resurs va energiya
sarflanishi zarurligini inobatga olish;

topshiriqlarni ijro muddatidan barvaqt bajarish boʻyicha oldindan zarur chora-
tadbirlarni belgilash va amalga oshirish, yuzaga kelayotgan har bir muammoli masalani
vazir oʻrinbosarlari, lozim boʻlsa Vazir huzurida muhokama qilib, hamkorlik va
muloqot asosida hal etish vazifalari yuklatilsin.

4. Axborot xizmati boshligʻi Sh.Suyunov Oʻzbekiston Respublikasi Suv
xoʻjaligi Vaziri va vazir oʻrinbosarlarining 2026-yil faoliyati samaradorligi hamda
maqsadli vazifalarga erishilishining asosiy mezonlari boʻyicha amalga oshirilayotgan
ishlarni ommaviy axborot vositalari, shu jumladan, tele va radiokanallar, vazirlikning
rasmiy veb-sayti, Vazirlikning Telegram ijtimoiy tarmogʻidagi kanali, Facebook
ijtimoiy tarmogʻidagi sahifasida izchil yoritib borilishini taʼminlasin.

5. Mazkur hayʼat yigʻilishi qarorining ijrosini tashkil qilishni Vazirning
maslahatchisi - Strategik rejalashtirish va axborot-tahlil boʻlimi boshligʻi
D.Xodjiaxmedovga yuklab, uni nazorat qilishni oʻz zimmamda qoldiraman.

       Hayʼat raisi Sh.Xamrayev

